
Rudraganakrita Shiva Stuti

రుద్రగణకృతా  శివస్తుతిః

స్కన్దః  -
మణిరుద్రేశ్వరం  నామ్నా చిన్తామణిగణక్షయే ।
ప్రోద్యత్కుమ్భైకవసతా   పూజితం తం గణేశ్వరైః  ॥ ౧౨॥
సంస్తుతం పరయా భక్త్యా చాన్తిరిక్షే గణైస్తదా   ॥ ౧౩॥
రుద్రాః  -
సంసారతాపజమహారుజమాశు చేశ సద్యో వినాశయ మహేశ్వర చారుదృష్ట్యా  ।
రుద్రో భవాన్ శ్రుతిశిఖామలగీతకీర్తే  పాహీశ వేదవచనైర్భిషజాం  త్వమీశః ॥ ౧౪॥
స్కన్దః  -
ఏవం స్తువన్తి  తం దేవం మణిభద్రేశ్వరం  గణాః ।
తద్దక్షిణేఽపి  ప్రాకారం  ముక్తారత్నవినిర్మితమ్ ॥ ౧౫॥
తన్మధ్యగోపురవరం మణిమాణిక్యనిర్మితమ్ ।
మహామణిశిఖాకీలకలితం శేఖరాన్వితం ॥ ౧౬॥
రుద్రావతారచరితైర్వృషభైశ్చసమన్వితమ్    ।
ఏకాదశసహస్రం  వై తోమరాసివరాయుధాః ॥ ౧౭॥
మహాబలామహోత్సాహా దివ్యాస్తత్ర గణాశ్శుభాః ।
జటాముకుటశోభాఢ్యాస్తారానాథకలాధరాః ॥ ౧౮॥
శివాజ్ఞాకారిణస్సర్వే  యౌవనోన్మత్తవిగ్రహాః  ।
తత్ర సమ్పూజయన్త్యేవ దివ్యరుద్రేశ్వరం  హి తే ॥ ౧౯॥
మణిధామ్ని మహాలిఙ్గం  సమ్పూజ్య స్తువన్తీశ్వరమ్  ॥౨౦॥
రుద్రగణాః  -
దివ్యేశ్వర త్రిదశవర్గజజాతదుఃఖసన్తాపవృన్దపురనాశన    తే వినీతమ్ ।
దేవేశ తే వరదయారసపాత్రమీశ  త్వస్మాన్త్సదాశివ సదైవ  సురక్షతాన్నః ॥౨౧॥
స్కన్దః  -

రుద్రగణకృతా  శివస్తుతిః

ఏవం స్తువన్తి  తే రుద్రా దివ్యరుద్రేశ్వరం  తదా ।
గోపురం తచ్చ ప్రాకారం  రక్షన్తి సతతం గణాః ॥౨౨॥
తత్పశ్చాన్మణిసఙ్కౢప్తప్రాకారం    మణిగోపురమ్ ।
రుద్రావతారచరితైర్లలామవృషశేఖరైః     ॥౨౩॥
రౌమ్యా నామ గణశ్రేష్ఠా  మత్తమాతఙ్గవిక్రమాః   ।
తత్ర తే పూజయన్త్యేవ రౌమ్యేశం మణిధామగమ్ ॥౨౭॥
పూజయన్తి స్తువన్త్యేవ  రౌమ్యానామ గణాశ్శివమ్ ॥౨౮॥
రౌమ్యాః -
త్వద్రోమజాతవిధయో  హరవిష్ణుసఙ్ఘా  రక్షన్తి దేవ జగతాం స్థితినాశకేఽపి  ।
త్వత్పాదపఙ్కజరజశ్శిరసా వహన్తః పాహీశ నోఽద్య కృపయా సరసార్ద్రదృష్ట్యా   ॥
౨౯॥
స్కన్దః  -
ఇత్థం  స్తువన్తితే  రౌమ్యా మహేశం భక్తిభావితాః ।
ఉత్తరే భౌమకానామ గణాశ్శమ్భోర్మహాత్మనః ॥ ౩౦॥
శివాజ్ఞాకారిణో  భౌమా బలవీర్యపరాక్రమాః  ।
తతోత్తరే చ ప్రాకారే  మణిసాలోజ్వలప్రభే  ॥ ౩౪॥
తన్మధ్యగోపురే చాపి రుద్రక్రీడావృషైర్యుతే    ।
మణిరాజన్మహాకుమ్భే రఞ్జితే  భానుప్రభే  ॥ ౩౫॥
తిష్ఠన్తి   తే చ రక్షన్తి ప్రాకారం  తచ్చ గోపురమ్ ।
తైశ్చ  భౌమేశ్వరం నామ్నా మణిధామగతోఽర్చితః ॥ ౩౬॥
సంస్తుతః పరయాభక్త్యాలిఙ్గసంస్థోమహేశ్వరః   ॥ ౩౭॥
భౌమాః-
భౌమేశ భీమరథతఙ్గరథాఙ్గదానే   సమ్మోదితో హరిహరామ్బుజలోచనేన ।
భూమాతిగాఖిలగతే పరిపాహి సోమధామోత్తమాఙ్గ లలనాఞ్చితచారుదేహ ॥ ౩౮॥
స్కన్దః -
ఇతి స్తువన్తి  తే భౌమా మహాదేవం ఘృణానిధిమ్ ।
వింశత్సహస్రం  పరితః ప్రాకారమణిగోపురైః   ॥ ౩౯॥
॥ ఇతి శివరహస్యాన్తర్గతే  మాహేశ్వరాఖ్యే రుద్రగణకృతా  శివస్తుతిః ॥

రుద్రగణకృతా  శివస్తుతిః

- ॥ శ్రీశివరహస్యమ్  ।మాహేశ్వరాఖ్యః ప్రథమాంశః  । అధ్యాయః ౩౧ -ప్రాకారవర్ణనే 
రుద్రగణార్చనమ్  ।వావృత్తశ్లోకాః  ॥
- .. shrIshivarahasyam . mAheshvarAkhyaH prathamAMshaH . adhyAyaH 31 -

prAkAravarNane rudragaNArchanam . vAvRRittashlokAH ..

Notes:

Skanda స్కన్ద outlines the eulogies to Śiva శివ, recited by the multitudes of Rudragaṇa-s

రుద్రగణాః  who guard and serve Śiva శివ at Mount Kailāsa కైలాస  శైల ; and worship

the respective Śivaliṅga-s శివలిఙ్గ at their residences in the four cardinal directions around

the Peak of Mount Kailāsa కైలాస  మౌలి (viz. Cintāmaṇigaṇāḥ చిన్తామణిగణాః in the

East worship Maṇibhadreśvaram మణిభద్రేశ్వరమ్ , Rudrāḥ రుద్రాః  in the South worship

Divyarudreśvaramదివ్యరుద్రేశ్వరమ్ , Raumyāḥరౌమ్యాః in theWest worship Raumyeśam

రౌమ్యేశమ్, Bhaumakaభౌమక in the North worship Bhaumeśvaramభౌమేశ్వరమ్) being

ever-ready to execute the commands of Śiva శివ (Śivājñā శివాజ్ఞా ).

